
Тлумачальная запіска
У сучасны час вялікая ўвага надаецца выхаванню падрастаючага пакалення, фарміраванню грамадзянскасці і патрыятызму асобы, любові да Бацькаўшчыны. Асаблівая роля ў гэтым працэсе належыць краязнаўству – дысцыпліне, якая накіравана на комплекснае, шматбаковае, рознанакіраванае вывучэнне роднага краю, непасрэднага прыроднага, культурнага, сацыяльнага асяроддзя жыцця чалавека. Шырока выкарыстоўваючы звесткі і даследчыя прыёмы самых розных навук – геаграфіі, гісторыі, этнаграфіі, мовазнаўства, эканомікі, экалогіі, - краязнаўства сінтэзуе вузкаспецыяльныя навуковыя даныя, у выніку чаго нараджаюцца якасна новыя, эмацыянальна багатыя, блізкія кожнаму чалавеку веды пра родную зямлю з яе натуральнымі багаццямі і чалавечымі набыткамі. Актывізацыя краязнаўчай дзейнасці звязана ў першую чаргу з узнікненнем навуковай канцэпцыі гістарычнай адукацыі і выхавання моладзі на айчыннай гісторыі, на краязнаўчым матэрыяле родных мясцін, культурнай спадчыне народа. Адбываецца разбурэнне ранейшых стэрыатыпаў, ствараюцца новыя перспектывы комплекснага вывучэння гісторыі мінуўшчыны ва ўсіх яе праяўленнях, магчымасць звярнуцца да нашых каранёў.

З краязнаўствам непарыўна побач знаходзіцца турызм, які сапраўды дапамагае ўсебаковаму даследаванню навучэнцамі ўсяго багацця гісторыі і шматвекавой культуры Беларусі, прывіццю ім пачуцця гонару за родны край. 
Традыцыйна пад час вывучэння сваёй гістарычнай спадчыны, культурнага асяроддзя, а таксама геаграфіі і прыроды пэўнай тэрыторыі, на працягу вучэбнага года арганізоўваюцца творчыя сустрэчы, семінары, экскурсіі, выкарыстоўваюцца актыўныя турысцкія формы – паходы, экспедыцыі і інш.
Вынікам дзейнасці аб’яднання па інтарэсах ”Турысты-краязнаўцы“ з’яўляецца  выхаванне гарманічна развітай нацыянальна самасвядомай асобы.
Мэта праграмы: выхаванне патрыёта, грамадзяніна сваёй краіны. 
Задачы: 
-абуджэнне цікавасці да роднага краю, паглыбленне ведаў аб ім;

-прывіццё ў моладзі любові і павагі да сваёй малой радзімы, да яе гісторыка-культурнай і прыроднай спадчыны;
-атрыманне навучэнцамі турысцкіх ведаў і ўменняў.

Тэрміны атрымання дадатковай адукацыі: праграма разлічана на вучняў IX-XI класаў агульнаадукацыйных школ і сярэдніх спецыяльных навучальных устаноў. Адметнасцю яе з’яўляецца шырокі тэматычны ахоп. Праграма пашырае веды па геаграфіі, гісторыі, мовазнаўству, экалогіі і г.д. Праграма разлічана на два гады навучання. Колькасць гадзін 1-ага года навучання – 216 (пры паглыбленным вывучэнні 324), 2-ога года навучання – 324. У выпадку больш дэталёвага вывучэння некаторых раздзелаў праграму для працы з навучэнцамі можна выкарыстоўваць на працягу больш доўгага перыяду – ад двух да чатырох гадоў. Пры гэтым неабходна паступова павышаць узровень, на якім разглядаюцца тэмы і раздзелы праграмы і фармулююцца задачы для практычных і самастойных заняткаў. Адметная рыса праграмы – магчымасць яе выкарыстання ў розных умовах. Пры неабходнасці педагог можа вар’іраваць тэмамі ў залежнасці ад індывідуальных магчымасцей дзяцей, мясцовых умоў. 
Заняткі абъяднання па інтарэсах праводзяцца 2-3 разы на тыдзень на працягу ўсяго года, за выключэннем тыдняў, калі запланаваны экскурсіі, вандроўкі. 
Праграма прадугледжвае правядзенне як тэарэтычных і практычных заняткаў, так і палявых даследаванняў і экскурсій. Тэарэтычныя і практычныя заняткі праводзяцца ў вучэбнай аўдыторыі школы ці іншай установы адукацыі. Падчас палявых даследаванняў, экскурсій, паходаў навучэнцы атрымліваюць або прымяняюць атрыманыя веды і навыкі ў рэальнай абстаноўцы аб’екта даследавання. 
Праграма прапануе значную колькасць практычных заняткаў па большасці тэм. Кожныя практычныя заняткі маюць дзве галоўныя мэты: напрацоўка і замацаванне навыкаў і ўменняў, збор і апрацоўка рэальнай краязнаўчай інфармацыі. Апошняя звязвае практычныя заняткі па розных тэмах у адно цэлае і прадугледжвае абагульненне ўсіх вынікаў і стварэнне адзінай справаздачы. 
Разлік гадзін па тэмах прыведзены ўмоўны. Педагогу прадстаўляецца магчымасць карэкціраваць яго з улікам рэальных умоў і здольнасцей навучэнцаў.
Вучэбна-тэматычны план 1-ага года навучання (216 гадзін)
	№ п/п
	Тэмы
	Колькасць гадзін

	
	
	Усяго гадзін
	У тым ліку

	
	
	
	тэарэт.
	практ.

	1
	Уводзіны
	3
	3
	0

	2
	Геаграфічнае становішча роднага краю
	6
	4
	2

	3
	Геалагічная будова і карысныя выкапні
	4
	2
	2

	4
	Рэльеф. Глебы
	9
	6
	3

	5
	Клімат і надвор’е
	8
	6
	2

	6
	Унутраныя воды
	6
	4
	2

	7
	Расліннасць, жывёльны свет
	6
	4
	2

	8
	Ахова і рацыянальнае выкарыстанне прыродных рэсурсаў
	10
	4
	6

	9
	Арыентаванне ў паходзе. Тапаграфічная карта
	18
	9
	9

	10
	Копмас. Азімут
	6
	2
	4

	11
	Турысцкі рыштунак, турысцкі бівак
	18
	9
	9

	12
	Фізічная падрыхтоўка
	12
	0
	12

	13
	Турысцка-краязнаўчыя паходы, экспедыцыі, экскурсіі
	110
	0
	110

	
	216
	53
	163


Вучэбна-тэматычны план 1-ага года навучання (324 гадзіны)
	№ п/п
	Тэмы
	Колькасць гадзін

	
	
	Усяго гадзін
	У тым ліку

	
	
	
	тэарэт.
	практ.

	1
	Уводзіны
	3
	3
	0

	2
	Геаграфічнае становішча роднага краю
	9
	6
	3

	3
	Геалагічная будова і карысныя выкапні
	6
	3
	3

	4
	Рэльеф. Глебы
	18
	12
	6

	5
	Клімат і надвор’е
	18
	12
	6

	6
	Унутраныя воды
	9
	6
	3

	7
	Расліннасць, жывёльны свет
	12
	9
	3

	8
	Ахова і рацыянальнае выкарыстанне прыродных рэсурсаў
	21
	9
	12

	9
	Арыентаванне ў паходзе. Тапаграфічная карта
	30
	18
	12

	10
	Копмас. Азімут
	10
	6
	4

	11
	Турысцкі рыштунак, турысцкі бівак
	36
	18
	18

	12
	Фізічная падрыхтоўка
	24
	0
	24

	13
	Турысцка-краязнаўчыя паходы, экспедыцыі, экскурсіі
	128
	0
	128

	
	324
	102
	222


Змест праграмы
1. Уводзіны. Мэты і задачы турысцка-краязнаўчага гуртка, знаёмства з планам работы і яго абмеркаванне. Турызм спрыяе ўмацаванню здароўя і з’яўляецца сродкам пазнання роднага краю. 
2. Геаграфічнае становішча роднага краю. Наш край (пасёлак, горад, раён, вобласць) на карце рэспублікі, Еўропы. Межы і памеры роднага краю. Геаграфічныя каардынаты, прыродная зона. Адлегласць ад характэрных фізіка-геаграфічных пунктаў (экватара, полюса, палярнага круга, мора), гаспадарчых і культурных аб’ектаў (прамысловых цэнтраў, чыгуначных станцый, запаведнікаў, заказнікаў і г.д.) 
Практычныя заняткі. Нанясенне на контурную карту межаў Белаурсі, вобласці, свайго раёна і населенага пункта. Складанне тэкставага апісання геаграфічнага становішча сваёй мясцовасці.

3. Геалагічная будова і карысныя выкапні. Унутраная будова Зямлі. Становішча тэрыторыі адносна буйных геаструктурных элементаў, геалагічная гісторыя развіцця тэрыторый, характарыстыка чацвярцічных адкладаў, мінералы і горныя пароды, іх уласцівасці. Карысныя выкапні сваёй мясцовасці, асаблівасці іх выкарыстання. 
Практычныя заняткі. Азнакамленне з узорамі мінералаў, горных парод, іх апісанне, вызначэнне назвы.
4. Рэльеф. Глебы. Рэльеф як асобны кампанент прыродна-тэрытарыяльнага комплекса (ландшафта), яго ўплыў на фарміраванне глебы, на гідраграфічную сетку (рэкі, азёры, балоты), размеркаванне расліннасці, клімат і мікраклімат.
Сучасны рэльеф Беларусі і асаблівасці яго ўтварэння. Максімальныя і мінімальныя вышыні Беларусі. Асноўныя формы рэльефу сваёй мясцовасці, іх характарыстыка, асаблівасці ўтварэння.  Асаблівасці змянення рэльефу пад уздзеяннем прыродных фактараў і гаспадарчай дзейнасці чалавека. Асаблівасці ўтварэння глебы. Асноўныя тыпы глебаў, іх марфалагічныя прыметы. Уплыў на асаблівасці гаспадарчага выкарыстання. 
Практычныя заняткі. Вызначэнне па карце форм рэльефу, адноснай вышыні, стромкасці схілаў, шырыні, даўжыні і г.д. Азнакамленне з глебавай картай.
5. Клімат і надвор’е. Надвор’е, асаблівасці яго фарміравання. Асноўныя тыпы надвор’я сваёй мясцовасці. Прагноз надвор’я. Сезонныя змены ў прыродзе сваёй мясцовасці. Клімат як шматгадовы рэжым надвор’я. Асноўныя фактары фарміравання клімату сваёй мясцовасці, тыпы клімату сваёй мясцовасці, асаблівасці яго фарміравання. Тэндэнцыя пацяплення клімату ў канцы XX стагоддзя і яе прычыны.
Практычныя заняткі. Знаёмства з прыборамі для правядзення метэаралагічных назіранняў. Вядзенне календара надвор’я і феналагічных назіранняў.
6. Унутраныя воды. Роля вады ў жыцці чалавека і ў прыродзе. Рэкі, азёры, вадасховішчы, падземныя воды. Гаспадарчае выкарыстанне водных рэсурсаў края. Уплыў гаспадарчай дзейнасці на экалагічны стан водных рэсурсаў.
Практычныя заняткі. Азнакамленне з водным аб’ектам сваёй мясцовасці. Яго прыродная характарыстыка (памеры, паходжанне, канфігурацыя, характар рэльефу,  тэмпература, расліннасць, відавы састаў рыб, гаспадарчае значэнне).

7. Расліннасць, жывёльны свет. Асаблівасці размеркавання лясной, лугавой, балотнай расліннасці сваёй мясцовасці. Лес, асноўныя пароды лесу, іх экалагічны стан. Аздараўленчая і санітарна-гігіенічная роля лесу. Мерапрыемствы па ахове расліннасці краю: запаведнікі, заказнікі, асобныя расліны – помнікі прыроды. Расліны, занесеныя ў Чырвоную кнігу Рэспублікі Беларусь. Фаўна лясоў, лугоў, балот, сельскагаспадарчых угоддзяў, яе асаблівасці. Роля чалавека ў рассяленні і ахове жывёл. Мерапрыемствы па ахове жывёльнага свету. Жывёлы, занесенныя ў Чырвоную кнігу Беларусі.
Практычныя заняткі. Высвятленне народных традыцый па ахове расліннасці, жывёльнага свету ў сваёй мясцовасці.
8. Ахова і рацыянальнае выкарыстанне прыродных рэсурсаў. Сутнасць стратэгіі рацыянальнага прыродакарыстання. Сусветная ўзаемасувязь экалагічнага становішча асобных рэгіёнаў і іх значэнне. Экалагічны стан на Беларусі. Законы аб ахове прыроды. Нацыянальныя паркі, запаведнікі і заказнікі, іх роля ў арганізацыі аховы прыроды. Чырвоная кніга. Помнікі прыроды Беларусі.
Практычныя заняткі. Экскурсіі ў музеі прыроды, да помнікаў прыроды сваёй мясцовасці, наведванне экалагічных выстаў. Вывучэнне карты помнікаў прыроды рэспублікаскага значэння. Складанне карты помнікаў прыроды сваёй вобласці.

9. Арыентаванне ў паходзе. Тапаграфічная карта. Што такое арыентаванне. Карта геаграфічная і тапаграфічная. Умоўныя знакі. Маштаб, віды маштабаў. Вымярэнне адлегласцяў па карце, курвіметр. Спосабы арыентавання ў паходзе. Вызначэнне бакоў гарызонту па нябесных свяцілах, па мясцовых прыкметах. Вызначэнне бакоў гарызонту з дапамогай карты, з дапамогай компасу. Асаблівасці арыентавання ў розных умовах мясцовасці. Арыентаванне без карты, арыентаванне з дапамогай карты. Што такое спартыўнае арыентаванне.

Практычныя заняткі. Капіраванне і павялічэнне карт. Вымярэнне адлегласцей па карце, курвіметр. Комплекснае чытанне карты. Характарыстыка рэльефу мясцовасці па карце.

10. Компас, азімут. Што такое компас. Значэнне вынаходніцтва компаса. Тыпы компасаў, іх будова. Што такое азімут. Рух па азімуту. Асноўныя напрамкі на бакі гарызонта: П, У, П, З. Дадатковыя і дапаможныя напрамкі па баках гарызонту.
Практычныя заняткі. Арыентаванне карты па компасу. Вызначэнне азімуту на дадзены арыентыр і знаходжанне арыентыра па дадзенаму азімуту. Вымярэнне на карце азімутаў і адлегласцей дадзеных маршрутаў.
11. Турысцкі рыштунак, турысцкі бівак. Рыштунак асабісты, групавы і спецыяльны. Абутак і адзенне турыста (для лета і зімы). Спальныя прылады. Заплечнік і яго тыпы. Правілы ўкладкі заплечніка. Індывідуальны посуд, туалетныя прылады і іншыя рэчы, неабходныя ў паходзе. Палаткі, іх віды, канструкцыя. Падрыхтоўка палаткі да паходу. Паходны посуд для прыгатавання ежы. Кастравое абсталяванне. Рамонтны набор. Медыцынская аптэчка. Спецыяльны рыштунак: выроўкі, рэпшнур, карабін, альпеншток і іншыя. Выбар месца для бівака. Патрабаванні да месца бівака: бяспека, наяўнасць вады, дроў. Тыпы кастроў і іх прызначэнне. Захаванне бяспекі каля вогнішча. Арганізацыя бівачных работ. Арганізацыя работы групы і дзяжурных.
Практычныя заняткі. Укладка заплечніка. Арганізацыя адпачынку на прывале. Выбар месца, устаноўка лагера. Устаноўка і згортванне палаткі. Уладкаванне ачагу. Выбар і нарыхтоўка паліва. Захаванне бяспекі каля вогнішча. 
12. Фізічная падрыхтоўка. Заняткі з выкананнем спецыяльнага комплексу фізічных практыкаванняў.
13. Турысцка-краязнаўчыя паходы, экспедыцыі, экскурсіі. Наведванне выстаў, музеяў, творчых вечарын з пісьменнікамі, дзеячамі культуры, арганізацыя паходаў, экспедыцый з мэтай наведвання культурна-гістарычных аб’ектаў сваёй мясцовасці і г.д.
Чаканыя вынікі
На прыканцы 1-ага года навучання вучні павінны мець прадстаўленне аб сучасным геаграфічным становішчы сваёй краіны, сваёй малой радзімы; геалагічнай будове, карысных выкапнях, рэльефе, глебах, надвор’е, клімаце, унутраных вод, расліннасці, жывёльным свеце свайго краю, ахове прыродных рэсурсаў, а таксама авалодаць практычнымі навыкамі па выкарыстанні компаса пры арыентаванні ў паходзе, па чытанні тапаграфічнай карты, па складанні заплечніка, устаноўцы палаткі, разбіўцы бівака, распальванні кастра, арганізацыі турысцка-краязнаўчых вандровак.
Вучэбна-тэматычны план 2-ога года навучання
	№ п/п
	Тэмы
	Колькасць гадзін

	
	
	Усяго гадзін
	У тым ліку

	
	
	
	тэарэт.
	практ.

	1
	Насельніцтва роднага краю
	18
	12
	6

	2
	Тапанімічныя асаблівасці
	10
	6
	4

	3
	Гісторыя Беларусі
	24
	20
	4

	4
	Краязнаўча-турысцкія магчымасці роднага краю
	22
	10
	12

	5
	Археалогія роднага краю
	8
	4
	4

	6
	Культура, літаратура, мастацтва роднага краю
	18
	8
	10

	7
	Прамысловыя прадпрыемствы,  прадпрыемствы сельскай гаспадаркі
	18
	10
	8

	8
	Помнікі гісторыі і культуры роднага краю
	12
	6
	6

	9
	Матэрыяльная культура беларусаў. Народны каляндар
	24
	12
	12

	10
	Усебаковае развіццё, фізічная падрыхтоўка
	20
	4
	16

	11
	Турысцкі быт, турысцкія навыкі
	10
	10
	0

	12
	Краязнаўча-турысцкія экспедыцыі, экскурсіі, паходы
	140
	0
	140

	
	
	324
	102
	222


Змест праграмы 2-ога года навучання
1. Насельніцтва роднага краю. Колькасць і нацыянальны склад насельніцтва. Змяненне колькасці насельніцтва з часам. Сучасныя дэмаграфічныя праблемы Беларусі. Унутраная структура насельніцтва горада – нацыянальная, рэлігійная, класавая, прафесійная, яе асаблівасці ў розныя гістарычныя эпохі. Імёны славутых людзей. Іх роля ў агульнадзяржаўнай гісторыі, нацыянальнай і сусветнай культуры.
Практычныя заняткі. Пошук колькасных дадзеных і пабудова графіка росту насельніцтва краю. Высвятленне ўнутранай структуры насельніцтва па данных перапісу розных часоў і пабудова дыяграм. Складанне спіса славутых імёнаў горада. Складанне спіса вуліц і плошчаў, што носяць імёны славутых людзей.

2. Тапанімічныя асаблівасці. Тапаніміка як навука аб геаграфічных назвах. Метады тапанімічных даследаванняў. Асаблівасці тапанімікі населеных пунктаў. Даследаванні паходжання і значэння тапонімаў. Ацэнка часу ўзнікнення тапоніма. Сучасныя назвы і шляхі іх утварэння. Эвалюцыя і змена назваў. 
Практычныя заняткі. Знаёмства з літаратурнымі крыніцамі па тапаніміцы Беларусі. Складанне тапанімічнай картатэкі назваў населеных пунктаў сваёй мясцовасці. 
3. Гісторыя Беларусі. Полацкае княства – першае дзяржаўнае ўтварэнне на землях Беларусі. Войны Усяслава Полацкага. Вялікае княства Літоўскае – беларуская дзяржава, адна з магутных у сярэднявеччы. Грунвальдская бітва 1410 г. Люблінская унія. Утварэнне Рэчы Паспалітай. Уваходжанне Беларусі ў склад Расійскай імперыі. Барацьба за нацыянальнае адраджэнне. Беларусь у годы першай сусветнай вайны. Фарміраванне беларускай нацыі. Абвяшчэнне Беларускай Народнай Рэспублікі (БНР). Утварэнне Беларускай ССР. Беларусь у гады Вялікай Айчыннай вайны. Афармленне дзяржаўнай незалежнасці Рэспублікі Беларусь.
Практычныя заняткі. Напісанне рэфератаў, дакладаў па гісторыі Беларусі. 
4. Краязнаўча-турысцкія магчымасці роднага краю. Помнікі гісторыі і культуры мясцовага і дзяржаўнага значэння, старажытныя цэнтры культуры (Полацк, Навагрудак, Мінск, Нясвіж, Слуцк, Тураў і г.д.). Экскурсійныя аб’екты: гістарычныя, архітэктурныя і іншыя памятныя мясціны, музеі, прамысловыя і сельскагаспадарчыя прадпрыемствы. Навуковая, мастацкая літаратура аб родным краі, архіўныя дадзеныя, даведнікі. 
Практычныя заняткі. Наведванне знакамітых мясцін роднага краю і Беларусі, музеяў, архіваў, прамысловых і сельскагаспадарчых прадпрыемстваў. 
5. Археалогія роднага краю. Археалогія як навука аб старажытнейшай гісторыі краю. Археалагічныя аб’екты, іх вывучэнне і ахова. Выяўленне археалагічных помнікаў, правілы і парадак работы археолагаў. Прадстаўнікі беларускай школы археалогіі. 
Практычныя заняткі. Наведванне краязнаўчых музеяў і археалагічных помнікаў.

6. Культура, літаратура, мастацтва роднага краю. Асаблівасці развіцця культуры, літаратуры і мастацтва на тэрыторыі краю. Знакамітыя вучоныя, артысты, мастакі, паэты і пісьменнікі – ураджэнцы краю.

Практычныя заняткі. Экскурсіі ў літаратурныя, мастацкія музеі, па мясцінах, апісаных у творах пісьменнікаў ці адлюстраваных мастакамі.
7. Прамысловыя прадпрыемствы, прадпрыемствы сельскай гаспадаркі. Прамысловасць краю, яе месца ў структуры гаспадаркі краіны. Найбольш буўныя прадпрыемствы. Сельская гаспадарка. Яе спецыялізацыя.
Практычныя заняткі. Экскурсія на прамысловае прадпрыемства ці ў асобныя яго цэхі, сустрэчы з працуючымі, знаёмства з тэхналогіяй вытворчасці. Знаёмства з асаблівасцямі працы ў сельскай гаспадарцы.
8. Помнікі гісторыі і культуры роднага краю. Помнікі гісторыі і культуры, іх значэнне: навуковае, гістарычнае і мастацкае. Законы Рэспублікі Беларусь аб ахове гістарычнай і культурнай спадчыны. Архітэктура як адлюстраванне светапогляду беларусаў.
Практычныя заняткі. Вывучэнне архітэктурных ансамбляў, асобных збудаванняў, вывучэнне асноўных архітэктурных тыпаў Беларусі, іх адрозненне ад польскіх і расійскіх.

9. Матэрыяльная культура беларусаў. Народны каляндар. Матэрыяльная і духоўная культура. Этнаграфія і фальклор. Промыслы і рамёствы беларусаў. Народнае адзенне. Казкі, легенды, паданні, іх змест і народная мараль. Беларуская міфалогія. Гісторыя беларускага каляндара. Зімовы, вясновы, летні і асенні цыклы каляндарных свят. Народныя прыкметы і павер’і. Абрадавы комплекс, звычаі, гульні, забавы.
Практычныя заняткі. Складанне табліцы асноўных паняццяў этнаграфіі. Складанне і апісанне гісторыка-этнаграфічнай карты Беларусі. Наведванне краязнаўчых музеяў з этнакультурным развіццём роднага краю. Знаёмства з фондамі краязнаўчых музеяў і этнаграфічнай калекцыяй. 
10. Усебаковае развіццё, фізічная падрыхтоўка. Фізічная падрыхтоўка турыста-краязнаўца. Значэнне фізічнай падрыхтоўкі для турыста. Рэжым трэніровак. Асабістая гігіена турыста. Рэкамендуемыя комплексы фізічных практыкаванняў.
Практычныя заняткі. Спартыўныя гульні, заняткі ў спартыўнай зале, басейне. Выкананне практыкаванняў па фізічнай падрыхтоўцы.
11. Турысцкі быт, турысцкія навыкі. Тэхніка і тактыка паходу. Турысцка-краязнаўчыя прагулкі. Правілы паводзін турыстаў. Забеспячэнне бяспекі ў паходзе. Колькасны і ўзроставы склад групы. Размеркаванне абавязкаў і іх выкананне ў паходзе. Састаўленне каштарысу паходу, афармленне паходных дакументаў.
12. Краязнаўча-турысцкія экспедыцыі, экскурсіі, паходы. 

Практычныя заняткі. Правядзенне паходаў з поўным комплексам рыштунку, праверка выканання пэўных работ у паходзе.

Чаканыя вынікі
На прыканцы 2-ога года навучання вучні павінны пашырыць і паглыбіць веды, атрыманыя на першым годзе навучання, мець прадстаўленне аб насельніцтве роднага краю, яго тапаніміцы, археалогіі, гісторыі, экалагічнай абстаноўцы, матэрыяльна-духоўнай культуры, а таксама ўсведамляць  яго турысцка-краязнаўчы патэнцыял. Падчас праведзеных экскурсій, экспедыцый, паходаў павінны напрацавацца навыкі і ўменні, атрыманыя на тэарэтычных занятках аб’яднання.
Формы і метады рэалізацыі праграмы
Заняткі аб’яднання могуць праводзіцца з выкарыстаннем розных формаў і метадаў работы. У памяшканні – гэта лекцыі, семінары, дыспуты, ”круглыя сталы“, творчыя сустрэчы, краязнаўчыя вечарыны, практычныя заняткі, пісьмовыя работы па апрацоўцы матэрыялу, складанні маршруту, афармленні альбомаў, стэндаў, вітрын, музеяў. На мясцовасці праводзяцца экскурсіі, экспедыцыі, паходы.

Краязнаўчыя матэрыялы мэтазгодна выкарыстоўваць на ўроках гісторыі, геаграфіі, біялогіі і іншых вучэбных дысцыплін, а таксама ў пазашкольнай рабоце.
Формы падвядзення вынікаў
Для ацэнкі атрыманых ведаў мэтазгодна праводзіць краязнаўчыя конкурсы, віктарыны, прэзентацыі творчых работ, удзельнічаць ў алімпіядах па вучэбных прадметах, а таксама афармляць стэнды адпаведнай тэматыцы з мэтай папулярызацыі краязнаўчых ведаў.
Літаратура і інфармацыйны рэсурс.
Для педагогаў:
1. Алешин В.М., Серебреников А.В. Туристская топография. – М.: Профиздат, 1985.

2. Археалогія і нумізматыка Беларусі. Энцыкл. / Беларус. Энцыкл.; Рэдкал.: В.В. Гетаў і інш. – Мн.: БелЭн, 1993.

3. Белорусская ССР (краткая энциклопедия). Т. I-IV. – Мн., 1979-1981.
4. Биржанов М.Б. Введение в туризм. – М. – СПб, 199.

5. Гісторыя Беларусі: вучэб. дапам. У 2 ч. Ч.1. Ад старажытных часоў-па люты 1917 г. / Я.К. Новік, Г.С. Марцуль, І.Л. Качалаў і інш.; пад рэд. Я.К. Новіка, Г.С. Марцуля. – 2-е выд., перапрац. І дап. – Мн.: Універсітэцкае, 2000.

6. Гісторыя Беларусі: вучэб. дапам. У 2 ч. Ч.2. Люты 1917 г. – 2000. / Я.К. Новік, Г.С. Марцуль, Э.А. Забродскі і інш.; пад рэд. Я.К. Новіка, Г.С. Марцуля. – 2-е выд., перапрац. І дап. – Мн.: Універсітэцкае, 2001.

7. Зорин И.В., Штюрмер Ю.А. Туризм и охрана окружающей среды. – М.: Турист, 1986.

8. Ігнатоўскі У.М. Кароткі нарыс гісторыі Беларусі. – Мн., 1991.

9. Игнатьева И.И., Карпович А.Г. Путешествие по Белоруссии. – Минск: Полымя, 1986.

10. Краеведение. Пособие для учителей / под ред. А. В. Данинского. – М.: Просвещение, 1987.

11. Лозка А.Ю. Беларускі народны каляндар. – Мінск: Полымя, 2002.

12. Манак Б.А. Методика экономико-географических исследований. – Мн., Университетское, 1985.

13. Народная педагогіка беларусаў / адк. рэд. С.В. Снапкоўская. – Мінск: НІА, 1996.

14. Рэспубліка Беларусь: Вобласці і раёны: Энцыкл. Давед. / Аўт.-склад. Л.В. Календа. – Мн.: БелЭн, 2004.

15. Туристско-краеведческие кружки в школе / под ред. В. В. Титова. – М.: Профиздат, 1984.

16. Чантурия В.А., Памятники архитектуры и градостроительства Беларуси. – Мн., 1986.

17. Штюрмер Ю.А. Охрана природы и туризм. – М.: Знание, 1974.
Для навучэнцаў:
1. Аппенянский А.И. Физическая тренировка в туризме. М., ЦРИБ “Турист”, 1989.

2. Карманный справочник туриста. Автор-составитель Ю.А. Штюрмер. – М., Профиздат, 1970.

3. Князева В.М. Падарожжа па Беларусі. – Мн.: Беларусь, 2005.

4. Энциклопедический словарь юного географа-краеведа. – М., 1984.

